
यस अध्यायका मूल पदहरू: प्रेरित ७:५१, हिब्रू १०:२४,२५, एफिसी ४:२५-५:२, १ थेसलोनिकि ५:१९-२१ र मर्कूस ३:२८,२९।
यस अध्यायको स्मरण गर्नुपर्ने मूल सार पद: "परमेश्‍वरको पवित्र आत्मालाई दिक्‍क नबनाउनु। उहाँले तिमीलाई त्यस दिनको निम्ति लालमोहरको छाप लगाइ दिनुभएको छ जब परमेश्‍वरले तिमीलाई पूर्ण रूपमा स्वतन्त्र बनाउनुहुनेछ।" (एफिसी ४:३० रूपान्तरित)। १

      
हामी पापीहरू कतिको पापी छौँ भनेर बुझाउने कुरामा डोर्‍याउन पवित्र आत्माको विशेष भूमिका हुन्छ। येशूलाई हामीहरूको मुक्तिदाता भनेर ग्रहण गराउन पनि पवित्र आत्माले सहायता गर्नुहुन्छ।  परमेश्‍वरको क्षमाशीलताको आवश्यकता हामीलाई चाहिएको छ भन्ने आभास् दिन पवित्र आत्माले नै सहयोग गर्नुहुन्छ। किनभने पवित्र आत्मासँग यस्तो शक्ति छ जसको जोडा अरू कोही पनि छैन। पापसँग संघर्ष गर्ने क्रममा त्यसलाई जिताउने  काम पवित्र आत्माको हो। येशूको सौन्दर्य चरित्र हामीलाई देखाउन पवित्र आत्माले सहयोग गर्नुहुन्छ।
   
हामीहरू कमजोर पापीहरू हौँ। तै पनि हामी पवित्र आत्माको शक्तिद्वारा लड्न सक्छौँ। हामीहरूको अनुमति बेगर पवित्र आत्माले बलजफ्ती हामीलाई चलाउनुहुन्न।
   
पाप अत्यन्त आकर्षित र रहरलाग्दो छ। तर त्यसले गल्ती बाटोमा पनि डोर्‍याउँछ। यसले मृत्युमा अग्रसर गराउँछ। त्यो किनभने पाप परमेश्‍वरको बिलकुल बिरोधमा गइरहेको हुन्छ। तर परमेश्‍वर शुद्ध र पवित्र हुनुहुन्छ र असल हुनुहुन्छ। र पवित्र आत्माले परमेश्‍वरको असल चरित्रलाई देखाउनुहुन्छ।
    
कुनै पनि पापसँग पवित्र आत्माले मेल खानुहुन्न अर्थात् पापको प्रत्येक चालको विरोधमा पवित्र आत्मा उभिनुहुन्छ। जब हामी पाप गर्छौँ र त्यसलाई त्याग्न चाहन्दैनौँ तब पवित्र आत्मा अत्यन्त दु:खित बन्नु हुन्छ। पवित्र आत्मा अत्यन्त शक्तशाली हुनुहुन्छ। आगोलाई पानीले निभाउन सकेको जस्तै पवित्र आत्माको सकारात्मक आवाज र प्रभावलाई मानिसले पन्छाउन सक्छ। जब हामीले पापको जीवनलाई निरन्तरता दिन्छौँ तब पवित्र आत्माको शक्तिको विरोध गरिरहेका हुन्छौँ। एउटा पापलाई क्षमा दिन सकिँदैन भनेर सुसमाचारका पुस्तकहरूले  बताउँछन्। त्यो पवित्र आत्माको विरोधमा निन्दा गर्नु हो।
  
पवित्र आत्माको चित्त कसरी नदुखाउने, उहाँलाई कसरी वेवास्ता नगर्ने र उहाँको बिरुद्धमा कसरी नजाने भनेर यस अध्यायमा हामी नियाल्नेछौँ। क्षमा पाउन नसक्ने पाप भनेको के हो भनेर पनि यस अध्यायमा हामी अध्ययन गर्नेछौँ।
१. पवित्र आत्माको विरुद्धमा जानु (प्रेरित ७:५१)
    
प्रेरित ७:५१मा स्टिफनसले यहूदी धर्मशभाका प्रधान पुजारी, शास्त्री र पण्डितहरूको मनै फाट्ने गरेर चेतावनीस्वरूप सम्बोधन गरेका थिए। उनको त्यो चेतावनी के अहिले पनि समय सापेक्षिक छ त? हेर्नुहोस्:  “हे हठी मानिसहरू हो, कठोर हृदय र बहिरा कान भएका हो, तपाईंहरू सधैँ पवित्र आत्‍माको विरोध गर्नुहुन्‍छ। तपाईंहरूका पुर्खाले जस्‍तो गरे तपाईंहरू पनि त्‍यस्‍तै गर्नुहुन्‍छ।"
    
पवित्र आत्माको खिलाफमा मानिसहरूले गरेका धेरै पापहरू बाइबलमा उल्लेख गरिएको छ। हामी व्यक्तिगत तवरले पवित्र आत्माको विरुद्धमा पाप गर्छौँ। र मानिसहरूका समूह समूह मिलेर पवित्र आत्माको विरुद्धमा पाप गर्दछन्। यो तथ्य जब हामीले प्रेरित ७:५१मा पढ्छौँ तब थाहा पाउँछौँ। येशूका अनुयायीहरूलाई सतावत् गर्ने क्रममा यहूदीहरूले स्टिफनसलाई समातेर उनको बिरुद्धमा मुद्दा चलाएका थिए। उनको सुनुवाई सुन्न उनलाई दोष दिने यहूदी धर्मका मूल पुजारी, यहूदी महासभाका पण्डित र शास्त्रीहरू जम्मा भएका थिए। इस्राएलको इतिहासको स्मरण गर्दै ती यहूदी धर्मका संरक्षक कहलाइने समुहले परमेश्‍वरका जनहरूलाई कसरी सताए भनेर उनले तिनीहरूलाई सुनाएका थिए। त्यही क्रममा उनले तिनीहरूलाई "हठी, कठोर हृदय भएका र बहिरा मानिसहरू" भनेर तिनीहरूको अतिबादी हृदयको पर्दाफास गरेका थिए। सुनको बाछोलाई पूजा गर्दा गर्व गर्ने इस्राएलीहरू जस्तै उनलाई आरोप लगाउनेहरू पनि त्यस्तै मनका थिए (प्रस्थान ३८:३)। परमेश्‍वरका अगमवक्ताहरूद्वारा पवित्र आत्माले बोल्नुभएका कुराहरूलाई इस्राएली अर्थात् यहूदीहरूले नसुनेको कारणले स्टिफनसले त्यो कुरा भनेका थिए। स्टिफनसले चेतावनी दिँदा पनि कतिपयले नसुनेको कुरो उनलाई थाहा थियो। तिनीहरू प्रभु येशू ख्रीष्टको खिलाफमा लागेका थिए। तिनीहरूले येशूलाई पछ्याउन अस्वीकार गरेका थिए। बरू तिनीहरूले येशूको वचनलाई पालन गरेर उहाँको वचन मान्नुको सट्टा पूजापाठ गर्ने धर्मलाई नै तिनीहरूले सर्वोपरि मानेका थिए।
    
परमेश्‍वरले मानिसहरूलाई सृष्टि गर्नुभएको थियो। तर हामी मानिसहरू पतित भयौँ र कमजोरी भयौँ। हामीले परमेश्‍वरमाथि भरोसा राख्‍नुपर्छ। हामीलाई परमेश्‍वर चाहिँदैन भनेर मानिसहरू पवित्र आत्माको खिलाफमा जान सक्छन्। परमेश्‍वरको अनुग्रहलाई अस्वीकार गर्न सक्छौँ। परमेश्‍वर सर्वशक्तिमान हुनुहुन्छ। तर हामीहरूको बिवेकलाई हस्तक्षेप गरेर हामीहरूको आत्मनिर्णयको अधिकारलाई जबरजस्ती हरण गर्न चाहनुहुन्न। हामीहरूले जे निर्णय गर्छौँ त्यसको सम्मान उहाँले गर्नुहुन्छ। हामीहरूको अनुमति बिना उहाँ बलजफ्ती हाम्रो हाम्रो हृदमा पस्नुहुन्न (प्रकाश ३:२०)।
  
मानौँ उहाँलाई मान्न उहाँले हामीलाई जबरजस्ती गर्न चाहनुभयो रे! तब उहाँले आदम र हव्वालाई अदनको बगैँचामा किन हस्तक्षेप गर्नुभएन? आदम र हव्वालाई जबरजस्ती आफूलाई मान्न लगाएर पापको सबै शङ्‍कट उहाँले हटाउन सक्नुहुन्थ्यो। तर उहाँले हामी सबैलाई आत्मनिर्णयको अधिकारले सुसम्पन्न गराएर हामीलाई सृष्टि गर्नुभएको थियो। असल वा खराब तथा ठिक वा बेठिकलाई चुन्ने अधिकार उहाँले हामीहरूलाई प्रदान गर्नुभएको छ। जीवन वा मृत्युलाई चुन्ने अधिकार पनि उहाँले हामीलाई दिनुभएको छ। परमेश्‍वरले हामीलाई दिनुभएको अमूल्य र पवित्र बरदानलाई हामीले के गर्ने?
  
त्यसकारण प्रत्येक व्यक्तिलाई आत्मनिर्णयको अधिकार दिइएको छ। अरूप्रति पनि हामीहरूको दायित्व छ। एक आपसले परमेश्‍वरको विश्‍वासिलो व्यक्ति हुन हौसला दिन सक्छौँ। परमेश्‍वरको वचनलाई पालन गर्न एक आपसमा प्रोत्साहन गर्नुपर्छ। येशू ख्रीष्टको नजिक रहन एक आपसले मद्दत गर्नुपर्छ (हिब्रू १०:२४,२५)। जब हामी परमेश्‍वरको वचनलाई पालन गर्दैनौँ तब हामी पवित्र आत्माको आवाजको खिलाफमा लागेका हुन्छौँ। जब परमेश्‍वरका अगमवक्ता वा सन्देशवाहकहरूले हामीलाई के भनिरहनुभएको छ सो हामी सुन्दैनौँ तब हामी पवित्र आत्माको बिरुद्धमा गइरहेका हुन्छौँ।
   हो, बाइबलका समयमा रहेका इस्राएली मानिसहरूका भूलहरूको आलोचना गर्न र न्याय गर्न हामीलाई सजिलो छ। तर हामीहरूले दैनिक जीवनमा गरिने गलत निर्णयहरूको बिरुद्धमा हामीले के भन्ने? पुरानो समयमा इस्राएलीहरूले गरेका भूलहरूको भन्दाफोर गरेको जस्तो हामीहरूले गरिरहेका खराब निर्णयहरूलाई सार्वजनिक गरियो भने हामीहरूलाई कस्तो होला?
   
असल काम गर्न र एक आपसमा माया गर्न के के तरिकाहरू हामीहरू अपनाउन सक्छौँ? अरूहरूले ती मर्यादामा चल्न तपाईँको दायित्व के छ?
२. पवित्र आत्मालाई दु:खित तुल्याउनु: भाग १ (एफिसी ४:३०)
      
पवित्र आत्मालाई दु:खित नबनाउन वा चित्त नदुखाउन प्रेरित पावलले कडा निर्दैशन एफिसी ४:३०मा दिएका थिए। पवित्र आत्मालाई दु:खित तुल्याउनुको अर्थ के हो? हेर्नुहोस्: "परमेश्‍वरका पवित्र आत्‍मालाई दु:खित नतुल्‍याओ, जसमा उद्धारका दिनको निम्‍ति तिमीहरू छाप लगाइएका छौ।"
     
पवित्र आत्मा कुनै अजिव हावा नभएर व्यक्तित्व भएको व्यक्ति हुनुहुन्छ। उहाँ केवल परमेश्‍वरको उर्जा वा बलमात्र होइन। त्यसैकारण उहाँलाई दु:खित तुल्याउन सकिन्छ। तर पवित्र आत्मालाई कसरी दु:खित तुल्याउने त? शायद यो सम्झनु असल हुन्छ कि पवित्र आत्माका धेरै कामहरूमध्ये पापको बारेमा हामीहरूको आँखा खुलाउनु हो (यूहन्ना १६:८)। यसले गर्दा हामीहरूलाई येशूतिर डोर्‍याइन्छ जसले हामीहरूका पापहरूलाई क्षमा दिनुहुन्छ र हामीलाई पवित्र बनाउनुहुन्छ। परमेश्‍वरको आत्मालाई पवित्र भनेर आह्वान गरिएको छ। उहाँले पापप्रति वितृष्णा राख्‍ने भएकोले उहाँ पवित्र हुनुहुन्छ। जब हामी सबै कुराहरूमा परमेश्‍वरको वचन पालन गर्छौँ तब उहाँ खुशी हुनुहुन्छ। जुन असल, शुद्ध र पवित्र छ त्यसको बारेमा सोच्दा र चर्चा गर्दा हामीहरूले पवित्र आत्मालाई खुशी तुल्याउँछौँ। तर उहाँले आह्वान गरेको अनुसार हामी जिएनौँ वा त्यसको खिलाफमा गयौँ भने पवित्र आत्माको चित्त दु:ख्‍छ। जुन निर्णयले हामीले पापलाई पक्रिराख्छौँ त्यसले उहाँलाई दु:खित तुल्याउँछ। जब पाप खराब छ भनेर थाहा पाउँदा पाउँदै पनि त्यो ठिकै छ भनेर जब हामी भन्छौँ त्यसले पनि उहाँको चित्तलाई दु:खाउँछ। र पवित्र आत्मालाई दु:खित तुल्याउनु गम्भिर मामिला हो।
   
त्यसकारण एफिसी ४:३०मा प्रेरित पावलले पवित्र आत्मालाई दु:खित बनाउने कुराको चर्चा गर्छन्। तर त्यस पदभन्दा अघि हामीहरूको पुरानो जीवनलाई त्याग्नुपर्छ भनेर पावलले चर्चा गर्दछन्। हामी अहिले येशूको भएको हुनाले हामी कस्तो जीवन अपनाउनुपर्छ भनेर पावलले उल्लेख गर्दछन्। अर्थात हामी नयाँ जीवन जिउन सुरू गर्नुपर्छ। जसरी परमेश्‍वर असल र पवित्र हुनुहुन्छ हामी पनि त्यस्तै खालको जीवन बिताउनुपर्दछ। एक आपसमा धिरजी र भद्रभएर चल्नुपर्छ। एक आपसमा शान्तसँग रहन अत्यन्त धेरै प्रयास गर्नुपर्छ र अरू विश्‍वासीहरूको विश्‍वासमा एक भएर चल्नुपर्छ (एफिसी ४:२,३)। हामीहरूलाई पवित्र आत्माले नयाँ बनाउनुभएकोलाई बिर्सनुहुन्न (एफिसी ४:२३)। जब हामी नयाँ हुन्छौँ तब हामी ख्रीष्टलाई पछ्याउँछौँ। उहाँ हामीहरूको नयाँ शिर हुनुहुन्छ (एफिसी ४:१५)। त्यसकारण येशूलाई विश्‍वास नगर्नेहरूको जीवन बिताउनुहुन्न (एफिसी ४:१७)। बरू परमेश्‍वरलाई प्रसन्न पार्ने खालको जीवन हामी बिताउनु पर्छ (एफिसी ४:२४-३१)।
   
एफिसी ४मा उल्लेख गरिएका नकारात्मक तत्वहरूलाई हामीहरूको जीवनमा ठाउँ दिनुहुन्न। जब हामीहरूको भनाई र गराईमा ती नकारात्मक कुराहरू हामीहरूमा हुल्दछौँ तब हामीले पवित्र आत्मालाई दिक्‍क र दु:खित बनाउँछौँ। पवित्र आत्मालाई दु:खित बनाउनुको अर्थ उहाँलाई हामीहरूले अस्वीकार गरेको ठहर्छ। हामीलाई पवित्र बनाउने उहाँ हुनुहुन्छ। उहाँले हामीहरूको जीवनलाई परिवर्तन गर्नुहुन्छ। तर जब हामीलाई मनपर्ने पापलाई हामीले निरन्तरता दिँछौँ भने उहाँले हामीहरूलाई परिवर्तन गर्न सक्नुहुन्न।
     
हामीहरूको जीवन कस्तो हुनुपर्छ भनेर पवित्र आत्माले चासो राख्‍नुहुन्छ। एफिसी ४:२५-३२मा उल्लेख गरिएको अनुसार पवित्र आत्मालाई चित्त दुखाउने तत्व के हो र त्यसले उहाँलाई किन दु:खित बनाउँछन्? हेर्नुहोस्: "25 यसकारण झूट त्‍यागेर हरेकले आ-आफ्‍नो छिमेकीसँग सत्‍य बोल, किनकि हामी एउटै शरीरमा एक-अर्काका अङ्गहरू हौं। 26 क्रोध गर, तर पाप नगर। घाम अस्‍ताउन अघि नै तिमीहरूको रीस मरोस्‌, 27 र दियाबलसलाई मौका नदेओ। 28 चोर्नेले अब उसो नचोरोस्‌। बरु उसले परिश्रम गरोस्‌। उसले आफ्‍नो हातले ईमानदारीसाथ परिश्रम गरोस्‌, र खाँचोमा परेकाहरूलाई दिन सकोस्‌।  29 तिमीहरूका मुखबाट कुवाक्‍य ननिस्‍कोस्‌, तर समय सुहाउँदो र सुधार गर्ने मीठो वचन मात्र बोल्‍ने गर, जसबाट सुन्‍नेहरूलाई अनुग्रह मिलोस्‌। 30 अनि परमेश्‍वरका पवित्र आत्‍मालाई दु:खित नतुल्‍याओ, जसमा उद्धारका दिनको निम्‍ति तिमीहरू छाप लगाइएका छौ। 31 सबै तीतोपना, क्रोध र रीस, होहल्‍ला र निन्‍दा, सबै किसिमका डाहसमेत तिमीहरूले त्‍यागिदेओ। 32 जसरी परमेश्‍वरले ख्रीष्‍टमा तिमीहरूलाई क्षमा गर्नुभयो, त्‍यसरी नै एउटाले अर्कालाई क्षमा गरेर तिमीहरू एक-अर्काप्रति कोमल मनका र दयालु होओ।"


३. पवित्र आत्मालाई दु:खित तुल्याउने: भाग २ (एफिसी ४:२५-५:२)  
    
हो, हामीहरूले पवित्र आत्माको चित्तलाई दुखाउन सक्छौँ। परमेश्‍वरले हामीहरूप्रति चासो राख्‍नुहुन्छ र हामीले के गर्छौँ त्यसप्रति पनि परमेश्‍वर संवेदनशील हुनुहुन्छ भनेर दु:खित हुनुभएको पवित्र आत्माले बताउँछन्। हामीहरूले जे निर्णय गर्छौँ र हामी कसरी जिउँछौँ त्यसले परमेश्‍वरलाई प्रभाव पार्ने भएकोले पवित्र आत्मालाई दु:खित तुल्याएको हो। 
    
यदि हामीहरू पावलले एफिसी ४:२५-५:२मा दिएको निर्देशन अनुसार चल्यौँ भने हामीहरूको जीवन कस्तो हुने होला? पढ्नुहोस् "25 यसकारण झूट त्‍यागेर हरेकले आ-आफ्‍नो छिमेकीसँग सत्‍य बोल, किनकि हामी एउटै शरीरमा एक-अर्काका अङ्गहरू हौं। 26 क्रोध गर, तर पाप नगर। घाम अस्‍ताउन अघि नै तिमीहरूको रीस मरोस्‌, 27 र दियाबलसलाई मौका नदेओ। 28 चोर्नेले अब उसो नचोरोस्‌। बरु उसले परिश्रम गरोस्‌। उसले आफ्‍नो हातले ईमानदारीसाथ परिश्रम गरोस्‌, र खाँचोमा परेकाहरूलाई दिन सकोस्‌।  29 तिमीहरूका मुखबाट कुवाक्‍य ननिस्‍कोस्‌, तर समय सुहाउँदो र सुधार गर्ने मीठो वचन मात्र बोल्‍ने गर, जसबाट सुन्‍नेहरूलाई अनुग्रह मिलोस्‌। 30 अनि परमेश्‍वरका पवित्र आत्‍मालाई दु:खित नतुल्‍याओ, जसमा उद्धारका दिनको निम्‍ति तिमीहरू छाप लगाइएका छौ। 31 सबै तीतोपना, क्रोध र रीस, होहल्‍ला र निन्‍दा, सबै किसिमका डाहसमेत तिमीहरूले त्‍यागिदेओ। 32 जसरी परमेश्‍वरले ख्रीष्‍टमा तिमीहरूलाई क्षमा गर्नुभयो, त्‍यसरी नै एउटाले अर्कालाई क्षमा गरेर तिमीहरू एक-अर्काप्रति कोमल मनका र दयालु होओ।", र "1 यसकारण तिमीहरू प्रिय बालकहरूझैँ परमेश्‍वरको देखासिकी गर्नेहरू होओ। 2 तिमीहरू प्रेममा चल, जसरी ख्रीष्‍टले पनि हामीहरूसँग प्रेम गर्नुभयो, र परमेश्‍वरको निम्‍ति सुगन्‍धित भेटी र बलिदान भएर आफैलाई हाम्रा निम्‍ति अर्पण गर्नुभयो।"   
    
जब सत्यलाई प्रेमिलो भाषाले बोल्यौँ भने पवित्र आत्मालाई हामीले खुशी पार्न सक्छौँ। जब पापप्रति हामीहरूले बितृष्णा जगाउँछौँ र रिसको झोँकमा पाप गरेनौँ भने तब उहाँ हामीदेखि प्रसन्न हुनुहुन्छ।  जब हामीहरूले हामीहरूको आफ्नै हातले काम गर्छौँ र हामीहरूले आयआर्जना गरेकाहरूले‍ गरिबहरूलाई सहयोग गर्छौँ तब पवित्र आत्मालाई हामी खुशी तुल्याउँछौँ। जब हामी सत्यवादी हुन्छौँ र अरूलाई सिकाउँछौँ तब त्यसले पवित्र आत्मालाई खुशी बनाउँछ। परमेश्‍वरको क्षमा र दयाका सुसमाचार जब अरूलाई सुनाउँछौँ त्यसले पविब आत्मालाई आनन्दित तुल्याउँछ। र जब हामी एक आपसप्रति दया देखाउँछौँ, कोमल हुन्छौँ र एक आपसमा क्षमा दिन्छौँ तब त्यसले पवित्र आत्मालाई खुशी तुल्याउँछ।
   
हामी इसाई हौँ भनेर दावी गर्छौ। त्यसकारण हामीहरू त्यस्तो जीवन बिताउनुपर्छ जसले गर्दा येशू हामीहरूको जीवनमा आउनुभएको छ भनेर अरूले देख्‍न सकोस्। उहाँको अगुवाईमा र प्रेमले गर्दा हामी परिवर्तिय जीवन बिताएका छौँ भनेर अरूलाई देखाउनुपर्छ। तर यदि हामी इसाई भनेर दावी गर्छौँ तर हामीहरूको जीवनले हामीहरूको जीवनमा उहाँ कहिल्यै पनि आउनुभएको छैन भनेर देखाउँछौँ भने हामीले पवित्र आत्मालाई दु:खित तुल्याउँछौँ। हामीले सत्य वा येशूलाई विश्‍वास गर्छौँ भनेर स्वीकार गर्छौँ त्यो असल कुरो हो। तर हामीहरूको जीवनले त्यस्तो व्यवहार गर्नुहुन्न जसले सत्यको उल्टो हामी हिँडिरहेका छौँ। यदि यस आचरणमा चल्यौँ भने पवित्र आत्मालाई हामीले दु:खित तुल्याउँछौँ। जुन कुरो असल छ र ठिक छ त्यसको निम्ति नउभिँदा पवित्र आत्माको चित्तलाई दु:खाउँछौँ। त्यसकारण हामी त्यस्तो जीवन बिताउनुपर्छ कि हामीहरू साँच्चिक्‍कै परमेश्‍वरका सन्तान हौँ भनेर अरूले आभास् पाउन सकोस्। हामीहरूले येशूलाई चिनेका छौँ उहाँको इच्छा अनुसार चलेका छौँ भनेर अरूहरूलाई देखाउनै पर्छ। अनि त्यसले गर्दा परमेश्‍वरको हृदयमा हामीले आनन्द ल्याउनेछौँ।
    
एफिसीका देहायका पदहरू पढ्नुहोस्। ती पवित्र आत्मामा जिउनु भनेको के हो भनेर ती पदहरूले कसरी देखाउँछन्? पवित्र आत्माले भरिएको जीवनले विश्‍वासीहरूको समाजमा कस्तो खालको आचरण देखाउँछ? हेर्नुहोस्: एफिसी ४:३,४,१५,१६,३२ "3 शान्‍तिको बन्‍धनमा पवित्र आत्‍माको एकता कायम राख्‍न प्रयत्‍न गर। 4 शरीर एउटै छ, र पवित्र आत्‍मा एउटै हुनुहुन्‍छ– जसरी तिमीहरू बोलाइँदा एउटै आशामा बोलाइएका थियौ, जुन आशा तिमीहरूको बोलावटसँग गाभिएको छ... 15 बरु प्रेमसित सत्‍य बोल्‍दै हरेक कुरामा हामी उहाँसम्‍मै, अर्थात्‌ ख्रीष्‍टसम्‍मै बढ्‌दैजाऔं, जो शिर हुनुहुन्‍छ। 16 उहाँबाट नै सारा शरीर प्रत्‍येक जोर्नीद्वारा जोडिएको र बाँधिएको भई प्रत्‍येक भागले ठीक-ठीक काम गरी सुगठित हुनेछ र प्रेममा वृद्धि हुँदैजानेछ।... 32 जसरी परमेश्‍वरले ख्रीष्‍टमा तिमीहरूलाई क्षमा गर्नुभयो, त्‍यसरी नै एउटाले अर्कालाई क्षमा गरेर तिमीहरू एक-अर्काप्रति कोमल मनका र दयालु होओ।"
   
इसाई भनेर दावी गर्ने वा (जय मसीह भनेर अभिवादन गर्नेहरूले) एक आपसमा कस्तो आचरण देखाउनुपर्छ भनेर एफिसी ४ अध्यायले बताएको छ। तिनीहरू विश्‍वा वा आस्थामा एकै हुनुपर्छ भनेर पावलले भन्दछन्। यो बिचार उनले धेरै पल्ट उल्लेख गरेका छन्। किन त? त्यसको कारण यो हो: अरू विश्‍वासीहरूसँग परमेश्‍वरको जीवन हामी बिताउँछौँ। चर्चमा भएकाहरूसँग हामीहरूले कस्तो व्यवहार गर्छौँ त्यसले हामी पवित्र आत्मालाई दु:खित तुल्याउँछौँ वा तुल्याउँदैनौँ भनेर देखाउँछौँ। यो अत्यन्त महत्त्वपूर्ण छ: "पवित्र आत्माले हरतरहबाट तिमीहरूलाई एकताको सुत्रमा राख्‍दछ। त्यसकारण तिमीहरू एक हुन सकेसम्म भरमग्दुर प्रयास गर।" (‍एिफसी ४:४ रूपान्तरित)।
  
अर्को शब्दमा भन्नुपर्दा चर्च पवित्र आत्माको मन्दिर हो ( १ कोरन्थी ३:१६,१७)। त्यसकारण चर्चमा हामीहरूले एक आपसमा कसरी व्यवहार गर्छौँ त्यो परमेश्‍वरको निम्ति अत्यन्त चासोको विषय हो। ख्रीष्टको चर्चमा भएका विश्‍वासीहरूको बीचमा कसरी हेरचाह गर्छ त्यसलाई लिएर परमेश्‍वरले गहिरो चासो लिनुहुन्छ।
    
प्रकाश १४:६-१२मा उल्ले‍ख गरिएका तीन स्वर्गदूतका सत्य सन्दैशहरू र बाइबलका अरू शिक्षादीक्षाहरू जान्नु जरुरत छ। तर यो प्रश्‍न तपाईँले‍ आफूलाई सोध्नुहोस: तपाईँको मुनि रहेका र तपाईँलाई केही पनि गर्न नसक्नेहरूलाई तपाईँले कस्तो व्यवहार गर्नुहुन्छ? अर्थात् तपाईँले मद्दत गर्नुभएको मानिसले‍ त्यसलाई फर्काउन सँग उसँगकेही नभएकोभएतापनि त्यसलाई तपाईँले‍ कस्तो व्यवहार गर्नुहुन्छ? के तपाईँले तपाईँलाई जस दिने वा सहयोग फर्काउन सक्नेलाई मात्र सहयोग गर्नुहुन्छ वा असल व्यवहार गर्नुहु्न्छ?
४.  पवित्र आत्मालाई दवाएर राख्‍नु (१ थेसलोनिकी ५:१९-२१) 

        हामीहरूको अन्तरचेतना अर्थात् विवेकबाट बोलिरहनुहुने पवित्र आत्माको आवाजलाई बिस्तारै लत्याएर त्यसलाई कसरी दवाउन सकिन्छ भनेर १ थेसलोनिकी ५:१९-२१मा उल्लेख गरिएको छ। हेर्नुहोस्: "19 पवित्र आत्‍मालाई ननिभाओ। 20 अगमवाणीलाई तुच्‍छ नठान। 21 सबै कुराको जाँच गर। जुन कुरा असल छ त्‍यसैमा दृढ़ रहो।"
      
"निभाउनु' भन्दा आगोलाई सम्झाउँछ। निभाउनु भन्ने शब्द ग्रीक भाषाबाट आएको हो यो १ थेसलोनिकी र एफिसी ६:१६मा पनि प्रयोग गरिएको छ। पवित्रा आत्माको त्यस्तो व्यक्तित्व छ जुन् आगो जस्तो छ र त्यसलाई निभाउन सकिन्छ भन्ने आभास् दिन्छ। पवित्र आत्माले दुई महत्त्वपूर्ण काम गर्छ भन्ने कुरालाई हामीले सम्झनुपर्छ। उहाँले हामीहरूलाई पापको बारेमा ज्ञान दिन्छ। अर्को पापमाथि बिजय पाउन उहाँले हामीलाई शक्ति दिनुहुन्छ। दुवै कुरा पवित्र बनाउने प्रक्रियासँग सम्वधित छ।
   
परमेश्‍वरको वचन बाइबलबाट हामीलाई पवित्र आत्माले बोल्नुहुन्छ। पवित्र जीवन यापन गर्नुपर्ने आवश्यकतालाई पवित्र आत्माले परमेश्‍वरको वचनबाट हामीलाई भन्नुहुन्छ। उहाँको शक्ति हामीहरूभित्र रहन्छ। जब हामी बाइबल पढ्छौँ तब त्यसलाई ध्यान दिएर हामीहरूको जीवनलाई परिवर्तन गर्न पवित्र आत्माले सहायता गर्नुहुन्छ। पवित्र आत्माको आवाजलाई वेवास्ता नगर्न एउटा उपाय छ भनेर पावलले भन्दछन्। अगमवाणीको सन्देशलाई मान्न जरुरत छैन भनेर हामीले त्यसलाई पन्छाउनुहुन्न भनेर पावलले भन्दछन् (१ थेसलोनिकी ५:२०)। कुनै अगमवाणी वा आध्यात्मिक सन्देश परमेश्‍वरबाट आएको हो कि होइन भनेर जाँच्नुपर्छ भनेर विश्‍वासीहरूलाई उनले निर्देशन दिँदछन्। अर्को शब्दमा भन्ने हो भने चर्चको जीवनमा पवित्र आत्माको आवाज सुन्न ढोका खुला राख्‍नुपर्छ। पवित्र आत्माको कामलाई चर्चमा निभाउनुहुन्न वा दमन गर्नुहुन्न। तर जब कसैले आत्मिक सन्द‍ेश दिन्छ भने त्यो परमेश्‍वरबाट साँच्चिक्‍कै आएको हो कि होइन भनेर जाँच्नुपर्छ। किन त? धेरै गलत शिक्षाहरू र झुटा अगमवक्ता वा आत्मिक धर्मगुरूहरूले चर्चमा निरन्तररूपमा हमला गरिरहेका थिए र गरिनै रहनेछन्।
   
दुर्भाग्यवस, सबै आत्माहरू शान्तिमय र असल छैन। तर बाइबल परमेश्‍वरले फुक्नुभएको सास हो। त्यसको अर्थ पवित्र आत्माले मानिसहरूलाई बाइबल लेख्‍न अगुवाई गरेका थिए। बाइबल "मेरो खुट्टाको निम्ति बत्ती र मेरो बाटोको निम्ति ज्योति" हो (भजन ११९:१०५रूपान्तरित)। त्यसकारण हामीहरूको मापदण्ड वा नाप्ने छडी बाइबल हो। कसैले अगमवाणी वा भविष्यवाणी बोल्यो भने त्यो परमेश्‍वरबाट आएको हो कि होइन भनेर जाँच्न बाइबलले नै सहयोग गर्दछ। बाइबलको समयमा बत्ती वा दियोमा धागो हुन्थ्यो। त्यस बत्तीले रातमा हिँड्दा मानिसहरूको खुट्टामा ज्योति दिन्थ्यो। पवित्र आत्माको कदममा कसरी हिँड्ने भनेर बाइबलले हामीलाई बताउँछ (गलाती ५:२५)। जब हामी परमेश्‍वरको वचनले सिकाएको अनुसार चल्न जीवन अर्पण गर्छौँ तब उहाँको कदममा हिँड्न सक्षम् बन्द सक्दछौँ। पवित्र आत्माको अगुवाईमा हामी परमेश्‍वरको वचन पालन गर्न सक्छौँ। हामी कसरी जिउने भनेर पवित्र आत्माले नै हामीलाई औँल्याउनुहुन्छ।
   
कतिपय मानिसहरूले बाइबल परमेश्‍वरको वचन हो भनेर दावी त गर्छन्। तर तिनीहरूले बाइबलको आधिकारिकतालाई वेवास्ता गरेर आफ्नै तरिकाले व्याख्या गर्छन्। मानिसहरूको जीवनमा बाइबलले जमाउनु पर्ने शक्तिलाई तिनीहरूले निकम्मा तुल्याउँछन्। परमेश्‍वरको वचनलाई हेप्न नहुने र श्रद्धा राख्‍नुपर्ने कारण अर्को पनि छ। यदि परमेश्‍वरको वचनलाई वेवास्ता गर्‍यौँ भने हामीहरूको बाटोमा चाहिने बत्तीलाई हामी निभाउँछौँ। असल काम गर्न यो बत्ती अर्थात् बाइबलले हामीलाई अघि बढाउँछ। त्यसकारण यसले बताएको सत्यतालाई हामीहरूको जीवनमा लागु गराउनुबाट बँचित पार्नुहुन्न।
    
१ थेसलोनिकी ४:७,८मा हामीहरूलाई पवित्र हुन आह्वान गरिएको छ। त्यसको अर्थ केहो? हामीहरूको जीवनको कुन् भाग पवित्र हुनु आवश्यक छ? हेर्नुहोस्: "7 किनकि परमेश्‍वरले हामीलाई अशुद्धताको निम्‍ति होइन, तर पवित्रतामा बोलाउनुभएको छ। 8 यसैकारण जसले यस कुराको अवहेलना गर्छ त्‍यसले मानिसको होइन, तर परमेश्‍वरको अवहेलना गर्छ, जुन परमेश्‍वरले तिमीहरूलाई आफ्‍ना पवित्र आत्‍मा दिनुहुन्‍छ।"
५. पवित्र आत्माको निन्दा गर्नु अर्थात् उहाँको खिलाफमा अनादरका शब्दहरू प्रयोग गर्नु (मर्कूस ३:२८,२९)
    
सबै खालका पापहरू र ईश्‍वर निन्दाहरूको क्षमा हुन्छ तर एउटा निन्दा अर्थात् अनादरका वचनहरूलाई क्षमा दिन सकिँदैन। त्यो के हो? हेर्नुहोस्: मर्कूस ३:२८,२९ "28 साँच्‍चै, म तिमीहरूलाई भन्‍दछु, मानिसहरूका सबै पाप र ईश्‍वर-निन्‍दा क्षमा गरिनेछन्‌,  29 तर पवित्र आत्‍माको विरुद्धमा निन्‍दा गर्नेलाई कदापि क्षमा हुनेछैन, तर त्‍यो अनन्‍त पापकर्मको दोषी ठहर्छ।’,लूका १२:१० "हरेक जसले मानिसको पुत्रको विरुद्धमा बोल्‍छ, त्‍यसलाई क्षमा हुनेछ, तर जसले पवित्र आत्‍माको विरुद्धमा निन्‍दा गर्दछ, त्‍यसलाई क्षमा हुनेछैन।" र मत्ती १२:३१,३२ "31 त्‍यसैकारण म तिमीहरूलाई भन्‍दछु, मानिसहरूले गरेको हरेक पाप र ईश्‍वर-निन्‍दा क्षमा हुनेछ, तर पवित्र आत्‍माको विरुद्धमा गरिएको निन्‍दा क्षमा हुनेछैन। ३२ कसैले मानिसको पुत्रको विरुद्धमा केही भन्‍यो भने त्‍यसलाई क्षमा हुनेछ, तर कसैले पवित्र आत्‍माको विरुद्धमा बोल्‍यो भने त्‍यसलाई यस युगमा र आउने युगमा पनि क्षमा हुनेछैन।"
     
पवित्र आत्माको निन्दा गर्ने पापलाई बुझ्न नसकेको पापहरू केही नहुन सक्छ। कतिले भन्दछ कि येशूले कुनै खास किसिमको पापको बारेमा बोलिरहनुभएको छ जुन् कि अत्यन्त भयाभव छ। तर हामीले यो सम्झनु पर्छ कि परमेश्‍वरको सामु सबै पाप भयाभव वा नराम्रो छ। कुनै कुनै पापले अत्यन्त डरलाग्दो नतिजा ल्याउन सक्छ भने अर्को पापले नल्याउन सक्छ। तर क्षमा नहुने पाप भन्दा येशूले कस्तो पापलाई सम्बोधन गर्नुभएको हो त?
  
तर उपरोक्त पदहरूलाई हामीले नियालेर हे‍र्‍यौँ भने पवित्र आत्माको बिरुद्धमा बोलेको पाप क्षमा दिन सक्दैन भनेको छैन बरू क्षमा दिइनेछैन भनेका छन्। त्यसको अर्थ के हो त? पवित्र आत्माको काम के हो सो सम्झौँ वा उहाँले गर्नुपर्ने काम के हो। पापीहरूलाई तिनीहरूको पापको बारेमा सचेत गराउने काम उहाँको हो। मानिसहरूको हृदयमा येशू ख्रीष्टलाई ग्रहण गर्ने चाहनालाई भरिदिनु उहाँको काम हो। पापलाई क्षमा गर्ने काम येशू ख्रीष्टको मात्रै हो। पवित्र आत्माको निन्दा गर्नु वा उहाँलाई वेवास्ता गर्नुको अर्थ पापलाई मानिसहरूले निरन्तरता दिने चाहना गर्नु हो। हामीलाई पापबाट उद्धार गर्ने येशूको बारेमा थाहा पाउँदा पाउँदै पनि उहाँलाई ग्रहण नगर्ने निर्णय गर्नु नै पवित्र आत्माको अनादर गर्नु हो। जब येशूले प्रदान गर्नुहुने मुक्तिलाई कुनै मानिसले निरन्तररूपमा हठी भएर अस्वीकार गर्छन् तब पवित्र आत्माको निन्दा वा बेइज्जत गरेको ठहर्छ किनभने उसको चेतनामा घचघच्याइरहेको उहाँको आवाजलाई उसले दवाई राखेको हुन्छ।
    
कसैले केही खराब बोली वा झुटा वचनहरू बोल्ने कुरालाई लिएर येशूले बोलिरहनुभएको छै। जब मानिसले येशूबाट निरन्तररूपमा तर्केर जान्छ र उहाँलाई विश्‍वास गर्न अस्वीकार गर्छ तब पवित्र आत्माको बिरुद्धमा निन्दा गरेको हुन जान्छ। पवित्र आत्माको निन्दा वा उहाँको आवाजलाई वेवास्ता वा अनादर गरिरहने मानिसको आदत केवल एक फेरामात्रै हुने कुरो होइन। तर यो मानिसहरूले आफ्नो जीवनमा पवित्र आत्माको आवाजलाई वेवास्ता नीतिलाई अङ्‍गालिरहने बानी हो।
   
"केही मानिसहरूले अङ्गालेको नीति सम्झनु जरुरत छ। तिनीहरूले येशूको बारेमा सत्य कुरालाई ग्रहण गरेका थिएनन्। तर तिनीहरू आफ्ना दुष्ट आचरणलमा लागिरहन रमाएका थिए। शैतानको आडमा तिनीहरूले येशूको उदेकको कामलाई जिस्क्याएका थिए र दोष लगाएका थिए। यही नै पवित्र आत्माको बिरुद्धमा पाप गर्नु हो।"-एलेन जी ह्वाइट, लोमा लिन्डा मेसेजेज्, पृ, १५६बाट रूपान्तरति।
    
हठी भएर बस्ने मानव हृदय बिस्तारै परमेश्‍वरको बिरुद्धमा जाने चलन छ। येशूले पाउनुपर्ने आदर त्यस हृदयले दिन अस्वीकार गर्दछ। येशूले हामीहरूलाई मुक्ति दिनुहुन्छ भन्ने पवित्र आत्माले सिकाउनुभएको शिक्षालाई कठोर हृदय भएको मानिसले ग्रहण गर्दैन वा ग्रहण गर्न चाहँदैन। यस पापलाई क्षमा दिइन सक्दैन। परमेश्‍वर शक्तिबिहिन होइन। उहाँले कुनै पनि पापलाई क्षमा दिन सक्नुहुन्छ र क्षमा दिन चाहनुहुन्छ। तर आफ्नो पापलाई स्वीकार नगर्ने व्यक्तिलाई उहाँले क्षमा दिन सक्नुहुन्न। यस मानिसले येशूबाट पाइने क्षमालाई ग्रहण गर्न चाहेकोले हो। यस प्रकारको मनस्थितिले अनन्त जीवनलाई नै जोखिममा पार्दछ।
परमेश्‍वरको बिरुद्धमा हामी गइरहेको छैन वा पवित्र आत्माको आवाजलाई वेवास्ता गरिरहेको छैन भन्ने हामी कसरी यकिन हुने? उदाहरणमा १ यूहन्ना ५:१-५ "1 येशू नै ख्रीष्‍ट हुनुहुन्‍छ भनी विश्‍वास गर्ने हरेक परमेश्‍वरको बालक हो। जसले बाबुलाई प्रेम गर्छ उसले तिनको छोरालाई पनि प्रेम गर्छ। 2 जब हामी परमेश्‍वरलाई प्रेम गर्छौं र उहाँका आज्ञाहरू पालन गर्छौं, तब यसैबाट थाहा पाउँछौं, कि हामीले परमेश्‍वरका सन्‍तानलाई प्रेम गर्छौं। 3 परमेश्‍वरको प्रेम यही हो कि हामी उहाँका आज्ञाहरू पालन गर्दछौं, र उहाँका आज्ञाहरू भारपूर्ण छैनन्‌। 4 किनकि परमेश्‍वरबाट जन्‍मेको हरेकले संसारमाथि विजय प्राप्‍त गर्छ, र संसारलाई जित्‍ने विजय हाम्रो विश्‍वास हो। 5 संसारमाथि विजय प्राप्‍त गर्ने को हो? त्‍यही हो, जसले येशू ख्रीष्‍ट परमेश्‍वरका पुत्र हुनुहुन्‍छ भनी विश्‍वास गर्छ।" र रोमी ८:१२-१७ "12 यसैले त भाइ हो, पापमय स्‍वभावअनुसार जिउनलाई हामी पापमय स्‍वभावप्रति बाध्‍य छैनौं। 13 किनकि पापमय स्‍वभावअनुसार जिउँछौ भने, तिमीहरू मर्छौ, तर यदि पवित्र आत्‍माद्वारा शरीरका कार्यहरू तिमीहरूले निर्मूल पार्‍यौ भने, तिमीहरू जिउनेछौ। 14 किनभने सबै, जो परमेश्‍वरका आत्‍माले डोर्‍याइएका हुन्‍छन्‌, तिनीहरू नै परमेश्‍वरका सन्‍तान हुन्‌। 15 किनभने फेरि डरमा पर्नलाई दासत्‍वको आत्‍मा तिमीहरूले पाएका छैनौ, तर तिमीहरूले धर्मपुत्र हुने आत्‍मा पाएका छौ। यसैले जब हामी परमेश्‍वरलाई “अब्‍बा, पिता” भनी पुकार्छौं, 16 त्‍योचाहिँ हामी परमेश्‍वरका सन्‍तान हौं भनी पवित्र आत्‍माले हाम्रो आत्‍मासँग गवाही दिनुभएको हो। 17 र सन्‍तान हौं भनेता उत्तराधिकारी पनि हौं, परमेश्‍वरका उत्तराधिकारी र ख्रीष्‍टसँग साझे-उत्तराधिकारी। उहाँसँग दु:ख भोग्‍छौं भनेता हामी उहाँसँगै महिमित पनि हुनेछौं।'  

उपसंहार:
थप जानकारी: यदि मानिसहरूले आफूले गरेका पापलाई क्षमा पाउन नसक्ने होकि भनेर कसैले सोध्छन् भने ती मानिसहरूले प्रायजसो क्षमा दिन नसक्ने पाप नगरेको हुन सक्छ। तर तिनीहरूले क्षमा पाउन नसक्ने पाप गर्‍यो भने तिनीहरूले आफूले गरेका पापको बारेमा चिन्ता नगरिरहन सक्छ। तिनीहरूले चिन्ता गरेको प्रमाण नै यो हो कि तिनीहरूलाई पवित्र आत्माले बोलिरहनुभएको छ र त्यसप्रति तिनीहरू संवेदनशील भइरहेका छन्। प्रत्येक विश्‍वासीले येशूको पवित्र जीवनलाई दावी गर्नुपर्छ। येशूको असल जीवनलाई विश्‍वासीले बलियोसँग पक्रिराख्‍नुपर्छ। त्यस व्यक्ति विश्‍वासमा अघि बढिरहनुपर्छ र येशूका वचनलाई पालन गर्नुपर्छ। येशूकै अनुग्रह र असल काम परमेश्‍वरको शक्ति हो जसले मानिसहरूलाई उहाँको अगाडि निर्दोष ठहर्‍याउँछ (रोमी १०:३)। त्यही शक्तिले हामीहरूलाई शान्ति दिन्छ जुन् मानिसहरूले हतपत अनुभव गरेका हुँदैन।
   
यथार्थमा भन्ने हो भने केवल एक जनामात्र व्यक्ति छ जसलाई परमेश्‍वरले क्षमा दिन सक्नुहुन्न। त्यो व्यक्ति त्यो हो जो बारम्बार येशूकहाँ क्षमाको निम्ति आउन आह्नान गरेको पवित्र आत्माको आवाजलाई दवाइ नै राखेको हुन्छ। "केवल एउटा बोली र एउटा नराम्रो कामले गर्दा पवित्र आत्माको निन्दा गरिएको हुँदैन। सत्यबाट तर्किने र त्यसको प्रमाण भएतापनि वेवास्ता गरिरहने नियमित निर्णय गर्ने स्वभाव नै पवित्र आत्माको बिरुद्धमा गरिने पाप हो।... "पवित्र आत्माको बिरुद्धमा गरेको पाप हतपत बुझ्न सकिने र व्याख्या गर्न सकिने पाप होइन। पाप र खराब आचरणबाट पश्‍चाताप गरि फर्किन बारम्बार गरिएको आमन्त्रणलाई अस्वीकार गर्नु नै पवित्र आत्माको बिरुद्धमा गरिने पाप हो।""-एलेन जी ह्वाइट, कमेन्टस्, द एसडिए बाइबल कमेन्टरी, ठेली ५, पृ. १०९३बाट रूपान्तरित। 
चिन्तनमनन:
अ.  
कोही मानिस तपाईँकहाँ ड‍राइ डराइ आए र भनेकी उसले क्षमा दिन नसक्ने पाप गरेको छ भनेर भन्दछ रे। त्यस मानिसलाई तपाईँले के भन्नु हुन्छ? बाइबलको कुन् पदहरूलाई तपाईँले प्रयोग गर्नुहुन्छ? कोही मानिस निराशमा लागेको छ र आफू परमेश्‍वरबाट हराएको छु भन्ने चिन्ता गर्ने मानिसलाई मद्दत गर्न विश्‍वासबाट मात्र मुक्ति पाउँछ भन्ने आभास् तपाईँले कसरी दिनुहुन्छ?
आ.  
जब हामीलाई डोर्‍यारहनुहुने पवित्र आत्माको आवाज अनुसार चल्न र बोल्न अस्वीकार गर्छौँ तब हामीले पवित्र आत्मालाई निभाउन खोजेको वा दवाउन खोजेको हुन्छौँ। पवित्र आत्मालाई दवाउने खोज्ने प्रवृत्तिको खतराबाट हामी कसरी उम्किने? हामीहरूको जीवनको कुन भाग छ जसले परमेश्‍वरको अगुवाईलाई मान्न अस्वीकार गरिरहेका छौँ? ती भागहरूलाई परमेश्‍वरमा सुम्पिन हामीहरूले कसरी सिक्ने?
इ.  
कहिलेकाहीँ हामीहरूको जीवनमा भयानक परिस्थितिहरूलाई परमेश्‍वरले आउन दिनुहुन्छ। ती परिस्थितिहरू आएको हामीलाई मन नपर्ने हुन्छ। यो अनुभव अय्यूबलाई भएको थियो। नकारात्मक सोचले हामीहरूको जीवनमा पवित्र आत्माको बिरुद्धमा गरिरहने पाप कसरी हुन सक्छ?  परमेश्‍वरमाथि पूर्णरूपमा कसरी भरोसा राख्‍ने? अत्यन्त कठिन समयमा पनि हामीहरूको जीवनलाई परमेश्‍वरलाई पूर्णरूपमा कसरी सुम्पिने?
ई.  
चर्चमा भएको खराब तत्वको बारेमा कतिपय मानिसहरू डराइरहेको हुन्छ र त्यसले आफूहरूलाई बिषादी बनाइरहेको छ भनेर चिन्ता गरिरहेका हुन्छन्। त्यसको फलस्वरुप तिनीहरू विश्‍वासीहरूको समूहबाट आफूहरूलाई बिल्कुलै टाढा राख्‍न पुगेको हुन्छ। तिनीहरू आफ्नै पाराले चल्न पुगेका हुन्छन्। यो कदम किन गलत छ? बरू बाइबलले दिएको कुन् उदाहरणलाई हामीले पछ्याउनुपर्छ?
११








पवित्र आत्मालाई दुखीत तुल्याउनु र उहाँको आवाजलाई वेवास्ता गर्नु

